IN DIE HOOGGEREGSHOF

e as

- SAAKNOMMER: 705/91
564/91
HVN

VAN SUID-AFRIKA

(APPSLAFDELING)

In die saak tussen:

VICTOR LEE BARTLESON

NOEL DONALD SAMUELS

DIE STAAT

CORAM:

Eerste Appellant

Tweede Appellant

Respondent

BOTHA, GROSSKOPF F H, ARR
et HOWIE, Wn AR

VERHOORDATUM :

LEWERINGSDATUM:

6 NOVEMBER 1992

23 NOVEMBER 1992

UITITTSPRAAK

Howie, Wn AR:

Appellante

het in die Witwatersrandse

Plaaslike Afdeling op 'n aanklag van moord



[

tereggestaan. Nadat hulle deur M J Strydom R en
assessore skuldig bevind is soos aangekla, is hulle die
doodstraf opgelé. Kragtens art 316 (1) wvan Wet 51 van
1977, soos gewysig, het appellante later aansoek gedoen
om heropening van die verhoor. Die aansoek Iis
toegestaan en getuienis is namens appellante en die
Staat gelei. Op die verhooroorkonde soos deur die
verdere getuienis aangevul kom appellante tans kragtens
art 316 A van die Wet in hoé&r bercep ten opsigte van
beide skuldigbevinding en vonnis.

Die tersaaklike getuienis met betrekking tot
die skuldigbevinding was die volgende. Die eerste
Staatsgetuie was Sarah Taylor, 'n 59-jarige dame. Sy het
'n winkel bedryf vanuit uit 'n twee-ton bakkie wat op 'n
leé erf op die hoek van Clarence Septemberstraat en
Granadastraat, Relgerpark, Boksburg geparkeer gestaan
het. Klante is by die oop agterkant van die kap bedien.

Die agterkant van die bakkie het in die rigting gewys



van '

n stopteken op dJdie oorkantste hoek van die
aansluiting., Tussen 15h00 en 15h30 op Saterdag 18
Augustus 1990 is die oorledene, Danny van 2Zyl, op die
sypaadjie wvlak by die stopteken dodelik beseer. Die
corsake van sy dood was 'n steekwond in die nek en 'n
hoofbesering, insluitende 'n fraktuur van die linker
temporale been.

Mev Taylor het getuig dat daar kort voqr die
voorval drie kinders by die mobiele winkel op bediening
gewag het. Terwyl sy besig was om een van hulle te
bedien, het sy appellante en die oorledene naby die
agterkant van die bakkie opgemerk. Sy sien dat eerste
appellant twee keer met 'n Kknipmes na die oorledene
steek. ©Lg hardloop weg in die rigting wvan die
stopteken. Hy word deur appellante agtervolg. Tweede
appellant pootjie hom. Hy beland op die grond maar

staan weer op. Hy kom’' nie ver nie. Hy val by die

stopteken en word deur eerste appellant beetgekry. Sy

sien iloedat eerste appellant die oorledene met sy
linkerhand vasdruk en sy regterhand hoog lig. Uit vrees
kyk mev Tayler nie verder nie. Toe sy weer na die
toneel kyk, sien sy dat die oorledene hebloed dood 1é&
waar sy hom laaste gesien het, terwyl appellante eve
rustig hand om die lyf Clarence Septemberstraat afstap.
Nadat die oorledene se lyk in 'n ambulans verwyder is,
merk sy op dat daar 'nm groot klip 1l& waar die oorledene
gedood is. Sy het getuig dat daardie klip vir jare al
op die hoek gelé het waar haar bakkie gestaan het en
beslis nie op die oorkantste hoek waar die oorledene
gelé het nie. Appellante was baie goed aan haar bekend
en het geensins beskonke voorgekom nie.

Mev Taylor se getulenis is in alle wesenlike
opsigte deur die tweede Staatsgetuie, Alima Swanepoel,
gestaaf. Mej Swanepoel was met die oorledene bevriend.
Op die betrokke namiddag kom sy en hy by die mobiele

winkel aan. Hulle wag agter 'n ﬁ%ar kinders om bedien



te wofd. Sy hoor jiemand =& "Ja Fireboy". ("Fireboys"
was die naam van 'n plaaslike bende.) Toe sy omkyk,
sien sy appellante naby hulle. Sy het appellante goed
gekerni. Volgens haar was hulle op 'n vorige stadium lede
van 'n bende bekend as "Family Boys" wat dikwels met die
"Fireboys", insluitende die oorledene, baklei het. Dié
baklelery is egter vir 'n lang tyd reeds gestaak en die
oorledene het opgehou om 'n 1id van die "Fireboys" te
wees toe hy getrou het. Die getuie sien dat eerste
appellant 'n mes in sy hand het. Hy steek na die
oorledene. Toe 1lg na die oorkant van Clarence
Septemberstraat wegbeweeg, hardloop sy daardie straat
op. Toe sy terugkyk sien sy dat appellante vir die
corledene jaag. Eerste appellant steek na hom en tweede
appellant pootjie hom. Die oorledene val en staan weer
op. Toe hy verder hardloop steek eerste appellant weer
na hom. Hy word 'n tweede keer gepootjie en grond toe

-

gebring. Die getule besluit om self verder weg te



hardloop. Toe sy weer terugkyk sien sy dat die oorledene
op die sypaadjie by die stilhouteken 1&. Eerste
appellant staan by hom. Tweede appellant hardloop van
waar die oorledene is terug na die hoek waar die mobiele
winkel gestaan het. Hy tel daar die groot klip op
waarna reeds verwys is. Hy kruis weer die straat na die
corledene toe en gooi die klip op die oorledene se kop.

Na Alima Swanepoel se mening het appellante
nie voorgekom soos mense wat onder die invlicged van drank
was nie.

Op Sondagoggend 19 Augustus is die
ondersoekbeampte,.speurder adjudant-offisier Morden, na
die toneel. Hy vind die klip langs 'n groot kol droé
bloed waar die oorledene die vorige dag gelé het. Daar
was iets soos 'n bloedmerk op die klip en hy behou dit
as 'n bewysstuk. Die gewig van die klip word later
vasgestel op 14,9 kg. 'Dieselfde oggend arresteer hy

eerste appellant by 1lg se huis. In die appellant se



broeksak word 'n knipmes gevind. Op die lem daarvan was
daar 'n klein merkie wat soos droé bloed voorgekom het.
Die laaste Staatsgetuie was die
distriksgeneesheer te Boksburg, Dr E C P Nothnagel. By
ondersoek van die oorledene se lyk vind hy twee meswonde
aan die regterkant van die nek, een waarvan dodelik sou
gewees het. Onder ander wonde was daar kneus- en
skaafwonde op die gesig en 'n groot kneuswond van die
regtervoorkop met 'n onderliggende hematoom. Aan die
direk teenoorgestelde kant van die kop, d w s agter die
linkernor, was 'n groot laserasie met 'n onderliggende
hematoom en die reeds gemelde fraktuur. Na sy mening is
die voorkop getref en het die agterkop dan teen iets
vasgeslaan. Daardle ontleding - merk mens op - het
gestrook met die geweld wat volgens Alima Swanepoel

tweede appellant met die klip toegedien het.

Dit is aan Dr Nothnagel gestel dat tweede

appellant sou getuig dat die corledene in die gesig met



'n klip die grootte van 'n halwe baksteen gegooi is,
waarna hy met die agterkant van sy kop teen die groot
klip geval het. Die dokter het oortuigend verduidelik
dat die tersaaklike wonde nie by daardie beskrywing
ingepas het nie. Op daardie weergawe sou daar minder
beserings op die gesig en voorkop gewees het en meer op
die linkeragterkop, veral kneuswonde.

Eerste appellant het getuig en die bewerings
teen hom ontken. Hy het gesé dat hy die Dbetrokke

Saterdagoggend tot ongeveer 12h30 by sy werk te Bosmont

was._-Hy _drink daarna saam met .'n vriend. La.ter dle
middag haal hy die trein huistoe. Hy klim by Oos-
Randstasie af en ry met 'n huurmotor tot by die hoek van
Clarence Septemberstraat naby sy woning. Daar ontmoet
hy vir tweede appellant. Lg huil en is dronk maar
vertel nie wat die probleem is nie. Hy neem tweede
appellant aan die hand en hulle stap na eerste appellant

se huis. Daar drink hulle nog heelwat. In die loop van






